
agronomia 

 

ძვირფასი ქვების გათლა-დამუშავება 

 
ნინო ავალიშვილი 

სოფლის მეურნეობის მეცნიერებათა კანდიდატი, ასოცირებული პროფესორი, 

აკაკი წერეთლის სახელმწიფო უნივერსიტეტი, ქუთაისი, საქართველო 
 

ძვირფასი ქვა უპირატესად კრისტალია, რომელიც ხასიათდება ცვეთისადმი დიდი 
მდგრადობით, ძლიერი შუქგაბნევით, შეფერვის ტონის ერთგვაროვნებით. ხშირად ბუნებაში ნა-
პოვნი კრისტალი ულამაზოა. ხასიათდება ბზარებით, მქრქალი ელვარებითა და სხვა დეფექტე-
ბით. იმისათვის, რომ ქვას დაუბრუნდეს მისთვის დამახასიათებელი სილამაზე, უნდა დაწახნაგ-
დეს. 

 

ძვირფასი ქვა ჩვეულებრივი მინერალისაგან გამოირჩევა სილამაზით, რასაც ქმნის 

სასიამოვნო ფერი. ძვირფასი ქვების ელვარება განისაზღვრება მინერალისათვის დამა-

ხასიათებელი ოპტიკური თვისებებით, პირველ რიგში გარდატეხის მაჩვენებლით. ოპ-

ტიკური თვისებებიდან ძვირფასია კაშკაშა ფერთა თამაშის მომცემი ოპალესცენციისა 

და ირიზაციის ეფექტი (ოპალი), სინათლის ათინათი (ანაბზინი) ექვსსხივიანი ვარ-

სკვლავის სახით (საფირონი), ფერთა ცვლა სხვადასხვაგვარი განათებისას (ალექსან-

დრიტი), ფერთა ცვლა კრისტალში სინათლის სხივების მიმართულების შეცვლასთან 

დაკავშირებით (ტურმალინი) და სხვა.  

გამჭირვალობა ძვირფას ქვებს აძლევს სიღრმეს, შინაგან ცეცხლს. სიმაგრე განსაზ-

ღვრავს ქვის ქიმიურ მდგრადობას, ცვეთისადმი წინააღმდეგობას, გაკრიალებისა და 

დაწახნაგებისას მახვილი კუთხეებისა და წიბოების შენარჩუნების უნარს. დაწახნაგე-

ბით ძვირფასი ქვა ღებულობს კარგ ფორმას, მაღალი სინათლის ეფექტს და სპეციფიკურ 

ელვარებას. ამიტომ დაწახნაგებისას ქვა ისე უნდა „დავაყენოთ“, რომ სპეკალმა მოგვცეს 

ელვარებისა და ფერთა თამაშის მაქსიმუმი. 

დაწახნაგებითა და გაკრიალებით იზრდება ქვის ღირსება, ფასი. მაგალითად, ან-

დალუზიტი, სტავროლითი მეტნაკლებად გამჭირვალე მინერალებია და შეიძლება მათ 

არ მიიქციონ ყურადღება, მაგრამ გაკრიალება-დაწახნაგების შემდეგ ზედაპირი იძენს 

ელვარებას და ძლიერდება ფერთა თამაში, რაც მათ უჩვეულო სახეს აძლევთ. 

 
ანდალუზიტი 

ვინაიდან დაწახნაგებისას ქვის მასის ნახევარზე მეტი იკარგება, ამიტომ იუველი-

რი ცდილობს მაქიმალურად შეინარჩუნოს ის. მაგ. ალმასი გახერხვისას კარგავს მასის 2-

6%, გაჩარხვისას 16-25% და დაწახნაგებისას 40-45%-ს. საერთო დანაკარგი 55-70%-ს აღ-

წევს, რასაც ფარავს მიღებული ბრილიანტის ფასი. 

ძვირფასი ქვების დაწახნაგების პროცესი ხუთ სტადიად იყოფა: 

1. ქვის წინასწარი გასინჯვა; 

2. გაპობა; 

3. გახეხვა; 

4. დაწხნაგება; 

5. გაკრიალება. 

მიუხედავად იმისა, რომ ყველა ეს პროცესი ავტომატიზებულია, მაინც ყველა ძვირფასი 

ქვა ინდივიდუალურ მიდგომას საჭიროებს. 

ძვირფასი და ფერადი ქვების დამუშავების დიდი ცენტრები მათი მოპოვების ად-

გილას იყო თავმოყრილი. შემდგომში სავაჭრო ურთიერთობათა განვითარებამ და სხვა 

მოვლენებმა გამოიწვია ქვის დამმუშავებელი ცენტრების აღმოსავლეთიდან ევროპის 

ქვეყნებში გადანაცვლება. ევროპა იზიდავდა აღმოსავლეთის ქვეყნების ძვირფასი ქვე-

ბის სიმდიდრეს. ამას დაემატა მეთვრამეტე საუკუნეში ძვირფასი ქვების ახალი ბუდო-

ბების აღმოჩენა სამხრეთ ამერიკის ქვეყნებში, ხოლო მეცხრამეტე საუკუნეში - აფრიკაში. 

ძვირფასი ქვების გათლა-დამუშავება საქართველოში ენეოლითური და ადრეული 

ბრინჯაოს ხანიდან იწყება. მათი დამუშავების და ჭრის ტექნიკის მაღალი დონის მაჩვე-

ნებელია ანტიკური დროის საქართველოს მატერიალური კულტურის ძეგლები. ანტი-

კური ხანის საქართველოში ოქროს ბეჭდების, საყურეების, სამაჯურების, ყელსაბამების 

და სხვა სამკაულთა ელვარე ზედაპირზე სხვადასხვა ფერის უძვირფასესი თვლების ჩას-

მა და ფერთა შეხამება ძალზე მაღალ ტექნიკურ დონეზე ხდებოდა. მასალად იყენებ-

დნენ ძვირფას და ნახევრად ძვირფას ქვებს: ამეთისტს, ფირუზს, აქატს, სარდიონს, აქვა-

მარინს, ზურმუხტს, ალმასს, იასპს და სხვა. 

ძვირფასი ქვების მეტი ნაწილი ანტიკური დროის საქართველოში აღმოსავლეთის 

თუ ხმელთაშუა ზღვის ქვეყნებიდან შემოდიოდა. ნაწილობრივ იყენებდნენ ადგილობ-

რივ მოპოვებულ ქვებსაც. 

გასული საუკუნის 50-60-იან წლებში თბილისში უკვე არსებობდა ქვის სათლელი 

ფაბრიკა, სადაც მზადდებოდა ქვის მრავალი ნაწარმი. ძვირფასი ქვებით შემკული ნივ-

თები საუკუნეების განმავლობაში გამოხატავდნენ ქართველი ხალხის მაღალმხატვრულ 

გემოვნებას და შეესაბამებოდნენ თავისი დროის მოთხოვნილებებს.  

გარდა იმისა, რომ  ძვირფასი ქვის ღირებულება განისაზღვრება დაწახნაგებისა და 

გაკრიალების უნარით, როცა კარგად ჩანს მისი ფერი, გამჭირვალობა და ელვარება, ამა-

ვე დროს მათ არ უნდა ქონდეთ დეფექტი (ბზარები, ჩანართები). და ბოლოს, მნიშვნე-

ლოვნად მოქმედებს მსოფლიო ბაზარზე ძვირფასი ქვის ფასი, რასაც განსაზღვრავს მო-

და, მოთხოვნილება, მომხმარებელთა გემოვნება. ესაა მძლავრი და კაპრიზული ფაქტო-

რი, სადაც დიდ როლს თამაშობს კომერცია და შესაფერისი რეკლამა. 

Abstract 

 

Quite often, crystal found in nature are plain; characterized by cracks, dim sparkling and 

other defects. Thus, it should be faceted in order to retrieve its natural beauty. 

Facet processing gives the precious stone a good shape, high quality light effect and 

special sparkling. The result of perfect faceting comes, when the stone sparkels with different 

spectrum of colours.  

Faceting and polishing increases stone value and price. For example, andalusite and 

stauroslithos are transparent minerals and they might not be paid any attention, but after 

faceting and polishing their surface sparkles with different spectrum of colors. 

 During the faceting process, precious stone loses half of its mass, so, jewelers try to keep 

its mass as possible. For instance, diamond while chipping loses 2-6% of its mass, while 

sharpening – 40-45%, total loss is 55-70%, which covers the price received from the precious 

stone itself. 

           The faceting process of precious stone is divided into five stages: 

1. Preliminary stone testing; 

2. Splitting (cleaving) 

3. Cracking 

4. Faceting 

5. Polishing 

Although, all these processes are automated, all the precious stones require an individual 

approach. 

Big centers of processing precious and colored stones were close to the place of their 

quarrying. However, together with the development of trade relations, the quarrying centers 

were transferred from the East to European countries. Europe attracted the wealth of precious 

stones of the eastern countries. Besides the centers, new deposites of precious stones were 

discovered in South America and in Africa in XIX century. 

In Georgia, processing and crafting of precious stones, starts from the the Eneolithic and 

Early Bronze Age; material cultural monuments of antique age Georgia are characterized with 

high level crafting techniques.  Placing various precious stones on the sparkling surface of 

golden rings, earrings, necklaces, bracelets and color combination techniques were on high 

level. They used precious and semi-precious stones such as:  amethyst, turquoise, agate, sardion, 

aquamarine, emerald, diamond, jasper etc. 

Most of the precious stones came from the eats and Mediterranean countries to Georgia. 

Partly, Georgians of Antique Age  used stones of local quarrying. 

In the 50-60s of the last century there already existed a stone quarry factory in Tbilisi, 

where various productions of stones were produced. 

Artifacts decorated with precious stones, expressed the georgians high profile level and 

corresponded to their demands. 
 

 

 

 

 

 

 

 

 

 

 

 


